
अतारांकित प्रश्न संख्या 4071
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
नीरव मोदी द्वारा की गई धोखाधड़ी के कारण देयता का प्रावधान
4071.
श्री नारायण दास गुप्ताः 
क्या वित्त मंत्री यह बताने की कृपा करेंगे किः
(क)
क्या नीरव मोदी द्वारा की गई धोखाधड़ी के कारण दिनांक 29.01.2018 को पंजाब नेशनल बैंक के उप-महाप्रबंधक द्वारा सीबीआई में दर्ज कराए गए एफआईआर की विषय-वस्तु पर, पंजाब नेशनल बैंक की लेखा परीक्षा समिति तथा निदेशक मंडल द्वारा 31.12.2017 को समाप्त होने वाली अवधि हेतु वित्तीय विवरण का अनुमोदन करते समय दिनांक 6.2.2018 को विचार किया गया था; यदि हां, तो तत्संबंधी ब्यौरा क्या है; और
(ख)
क्या नीरव मोदी द्वारा की गई धोखाधड़ी के संबंध में 31.12.2017 को समाप्त होने वाली अवधि के लिए वित्तीय विवरण में देयता का प्रावधान नहीं किया गया है जिसे पंजाब नेशनल बैंक की लेखा परीक्षा समिति और निदेशक मंडल द्वारा 06.02.2018 को अनुमोदित किया गया; यदि हां, तो तत्संबंधी ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): पंजाब नैशनल बैंक (पीएनबी) की लेखापरीक्षा समिति तथा निदेशक मंडल द्वारा दिनांक 29.01.2018 को केन्द्रीय अन्वेषण ब्यूरो (सीबीआई) में दर्ज एफआईआर के विषय पर विचार करने के संबंध में, पीएनबी ने सूचित किया है कि पीएनबी के प्रबंध निदेशक एवं मुख्य कार्यकारी अधिकारी ने उक्त विषय के संबंध में बोर्ड के सदस्यों को दिनांक 05.02.2018 को जानकारी दे दी थी और वैसे मामले जिनमें 1 करोड़ रुपए या इससे अधिक की राशि अंतर्ग्रस्त थी, के संबंध में अनुवर्ती कार्रवाई करने के लिए बोर्ड की विशेष समिति द्वारा भी दिनांक 05.02.2018 को विचार किया गया था। इसके अलावा, पीएनबी की सूचना के अनुसार बैंक की धोखाधड़ी जोखिम प्रबंधन नीति के अनुसार बोर्ड की लेखापरीक्षा समिति के द्वारा धोखाधड़ी की समीक्षा तिमाही आधार पर की जाती है और इस प्रकार जनवरी, 2018 में सूचित धोखाधड़ी की समीक्षा मार्च, 2018 को समाप्त तिमाही संबंधी वार्षिक समीक्षा का भाग है।
पीएनबी ने यह सूचित किया है कि आरबीआई के अनुदेशों के अनुसार, वित्तीय वर्ष की जिस तिमाही में धोखाधड़ी का पता चलता है, उस तिमाही में/से प्रावधान करने की आवश्यकता होती है। चूंकि नीरव मोदी से संबंधित धोखाधड़ी का पता वित्तीय वर्ष 2017-18 की चौथी तिमाही के दौरान चला, इसलिए दिसम्बर, 2017 को समाप्त तिमाही के वित्तीय विवरण में प्रावधान किया जाना अपेक्षित नहीं था।

